ԱՄՓՈՓԱԹԵՐԹ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ,  ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՆԱԽԱԳԾԻ 
	1. ՀՀ  ֆինանսների նախարարություն
	09.03.2025թ.

	
	N    01/9-1/5514-2026

	1.Նախագծի նախորդ տարբերակի քննարկման արդյունքներով մեր կողմից առաջարկվել էր 15.0 մլն դրամի հատկացման հարցը քննարկել Կոմիտեի «11001» միջոցառման (Ապարատի պահպանում) շրջանակում՝ համապատասխան միջհոդվածային վերաբաշխում իրականացնելու եղանակով, քանի որ տվյալ միջոցառման տարեկան հատկացումների չափի ավելացումը հակասում է 2026թ. պետական բյուջեն հաստատելիս պետական կառավարման մարմինների պահպանման ծախսերի արդյունավետության (օպտիմալացման) բարձրացումը խթանելու նպատակով այդ ծախսերի 4%-ով նվազեցման վերաբերյալ կայացված որոշման տրամաբանությանը: 
Դրա հետ մեկտեղ նշվել էր, որ Նախագծով նախատեսվող 15.0 մլն դրամ հավելյալ ծախսը չի ընդգրկվել ՀՀ 2026թ. պետական բյուջեի առաջնահերթությունների ցանկում, հետևաբար վերաբաշխումը չի բխում ՀՀ կառավարության 04.12.2025թ. N 1761-Ն որոշման հավելվածով հաստատված պետական բյուջեում վերաբաշխումների և կառավարության պահուստային ֆոնդից հատկացումների իրականացման կարգի պահանջներից:
ՀՀ ՖՆ-ի վերոնշյալ դիտարկման մասով Ամփոփաթերթում պարզաբանվել է, որ Կոմիտեի պահպանման ծախսերի օպտիմալացման նպատակով 4% նվազեցման պայմաններում առկա չէ հնարավորություն միջհոդվածային վերաբաշխմամբ 15.0 մլն դրամի հատկացման համար: 
Հաշվի առնելով ներկայացված պարզաբանումը՝ առաջարկում ենք մեկ անգամ ևս քննարկել Ապարատի պահպանման միջոցառման շրջանակներում ներքին միջհոդվածային վերաբաշխում իրականացնելու հնարավորության հարցը, դիտարկելով նաև «Աշխատանքի վարձատրություն» հոդվածից  վերաբաշխման հնարավորությունը, հաշվի առնելով այն, որ միջոցառման գծով նախատեսված 1,097.6 մլն դրամի շուրջ 94.2 %-ը կազմում են վարձատրության ծախսերը: 
Ընդ որում 2027-2029թթ-ի բյուջետային գործընթացների շրջանակում Կոմիտեի կողմից ներկայացված հայտի համաձայն Կոմիտեի 200 հաստիքային միավորից թափուր է 54-ը, որից 34-ը՝ առանձին գործառույթներ համակարգող խորհրդական՝ 13.4 մլն դրամ ամսական աշխատավարձի ֆոնդով և 16-ը՝ քաղաքացիական ծառայողներ՝ 4.9 մլն դրամ ամսական աշխատավարձի ֆոնդով:

	1. Ընդունվել է ի գիտություն:
Լրացուցիչ քննարկման արդյունքում ՀՀ ֆինանսների նախարարության առաջարկը՝ 15.0 մլն դրամի հատկացումը իրականացնել «Աշխատանքի վարձատրություն» հոդվածի թափուր հաստիքների հաշվին, համարում ենք ոչ նպատակահարմար հաշվի առնելով, որ 4% նվազեցման պահանջը արդեն իսկ սահմանափակել է Կոմիտեի ճկունությունը, և լրացուցիչ ներքին վերաբաշխումը կվտանգի ապարատի բնականոն կենսագործունեությունը։


	2. ՀՀ ֆինանսների նախարարի 20/05/2017թ. թիվ 231-Ն հրամանով հաստատված Գնումների պլանում փոփոխությունների և/կամ լրացումների ծանուցման մասին կարգի 2-րդ կետի 1-ին ենթակետի «զ» և «է» պարբերությունների համաձայն՝ եթե նվազեցվում է գնման առարկայի ամբողջ գումարը, ապա լրացվում է նվազեցվող տողի «Միավորի գինը» և «Քանակը» սյունակները:
[bookmark: _GoBack]Ելնելով վերոգրյալից հայտնում ենք, որ անհրաժեշտ է լրացնել նախագծի N 7 հավելվածի գնումների պլանի «1103» ծրագրի «11002» միջոցառման մեջ ներառված 71241200-3 «նախագծերի պատրաստում, ծախսերի գնահատում», 71241200-5 «նախագծերի պատրաստում, ծախսերի գնահատում» և 71241200-6 «նախագծերի պատրաստում, ծախսերի գնահատում» ԳՄԱ կոդերով գնման առարկաների տողերի «Միավորի գինը» և «Քանակը» սյունակները:

	2. Ընդունվել է : 
Նախագծի հավելվածը խմբագրվել է: 

	2.ՀՀ  վարչապետի աշխտակազմի իրավաբանական վարչություն
	19.03.2025թ.

	
	N    02/16.7/8792-2026


	1. Ներկայացված նախագծի 1-ին կետով նախատեսվում է (...) չկիրառել ՀՀ կառավարության 2025 թվականի դեկտեմբերի 4-ի N 1761-Ն որոշման հավելվածի        38-րդ կետի 7-րդ ենթակետի պահանջները: Այս առումով հարկ է նկատի ունենալ, որ առաջարկվող կարգավորումը չի բխում ՀՀ օրենսդրության, այդ թվում՝ «Նորմատիվ իրավական ակտերի մասին» ՀՀ օրենքի պահանջներից, հաշվի առնելով այն հանգամանքը, որ ՀՀ օրենսդրությունում և հիշյալ օրենքում առկա չէ գործող որևէ իրավական նորմ չկիրառելու հետ կապված կարգավորում:


	1. Ընդունվել Է: 
Նախագծում կատարվել են համապատասխան փոփոխություններ:



